
QORTI TAL-APPELL
IMRALLFIN

S.T.O. PRIM IMRALLEF MARK CHETCUTI
ONOR. IMRALLEF JOSEPH R. MICALLEF
ONOR. IMRALLEF TONIO MALLIA

Seduta ta’ nhar |-Erbgha, 17 ta’ Marzu, 2021.

Numru 9

Rikors numru 529/2012/1 AE

Anthony Brincat u martu Rita Brincat
V.
Dr Renzo Porsella Flores u P.L. Davina Sullivan li b’digriet tat-3 ta’

Lulju, 2012, gew nominati bhala kuraturi sabiex jirrapprezentaw il-
wirt battal ta’ Salvatore Grima li miet fis-27 ta’ Novembru 2009

[I-Qorti:

1. Dan huwa appell princ¢ipali mressaq mill-atturi u appell in¢identali
mressaqg mill-Kuraturi Deputati minn sentenza moghtija mill-Prim’Awla
tal-Qorti Civili fit-2 ta’ Dicembru, 2015, fil-kawza fl-ismijiet premessi, li biha
u ghar-ragunijiet hemm imfissra dik il-Qorti, wara li ¢ahdet |-ec¢ezzjoni

ulterjuri tal-preskrizzjoni, laqghet it-talbiet attrici u llikwidat is-somma ta’

hamsin elf ewro (€50,000), flimkien mal-imghax fuq dik is-somma minn

dakinhar, bhala servigi dovuti lill-atturi mill-wirt ta’ Salvatore Grima;

2. Dik il-Qorti waslet ghad-decizjoni taghha wara li ghamlet il-

kunsiderazzjonijiet li gejjin:
“1. L-atturi geghdin jippretendu hlas ghal servigi li galu li taw lill-mejjet
Salvatore Grima li miet fis-27 ta’ Novembru 2009 fincident tat-

traffiku, mis-sena 1984.

“2. Nuqqas ta’ talba biex jiqi dikjarat li I-atturi huma ntitolati ghal
hlas ta’ servigqi.

“Dan I-argument tqajjem bla bzonn min-naha tal-kuraturi. Kif gie osservat
f'sentenza pubblikata fil-Volum V.166:-

“sono superflue le dichiarazione domandate in una
citazione, quando i fatti ai quali si riferiscono le stesse
dichiarazioni non presentano alcuna difficolta da
richiedere ['ufficio espresso del giudice per la loro
risoluzione’.

“Dikjarazzjoni bhal dik li semmew il-kuraturi, mehtiega sabiex I-atturi
jaslu ghat-talbiet li ghamlu fir-rikors guramentat, ma kienx hemm bzonn
li fir-rikors guramentat issir taht forma ta’ domanda ad hoc (ara wkoll
sentenza pubblikata fil-Volum XXXIII.i.666).

“3. Eccezzjoni li I-azzjoni hi preskritta skond [-Artikolu 2156(f)
tal-Kodici Civili.

“FI-20 ta’ Jannar 2015 il-kuraturi pprezentaw eccezzjoni ulterjuri li biha
nvoka l-estinzjoni tal-azzjoni minhabba |-preskrizzjoni ai termini tal-
Artikolu 2156(f) tal-Kodici Civili.

“Fis-sentenza George Sciberras et vs Josephine Spiteri et, tal-1 ta’
April 2015 il-Qorti tal-Appell osservat:

“ll-gurisprudenza in materja hija wahda kostanti fis-
sens li hemm lok ghall-preskrizzjoni fkazijiet ta’ servigi
jew prestazzjonijiet ohra, avvolja jkun hemm
kontinwazzjoni taghhom. U I-Qrati Taghna, anki
fkazijiet recenti, applikaw il-preskrizzjoni kwinkwennali
meta hemm kontinwita™ tas- servigi. Dan il-principju gie
ribadit fis-sentenza tal-Prim Awla tal-Qorti Civili tas-17
ta’ Jannar, 1955 fil-kawza “Agostino Pace et vs Antonio

Agius noe” fejn jinghad espressament li “I-azzjoni ghall-
hlas ta’ servigi u ghar- restituzzjoni ta’ spejjez ghal
somministrazzjonijiet maghmula lill-persuna servuta
tippreskrivi ruhha fhames snin; u c-cirkustanza li s-
servigi jew somministrazzjonijiet jkunu kontinwi, jew bla
interruzzjoni, mhux bizzejjed biex timpedixxi illi I-
preskrizzjoni tibda tiddekorri. B’dan Ii I-kontinwita™ jew
reiterazzjoni tas-servigi jew somministrazzjonijiet ma
tissospendix il-bidu jew il-kors tal-preskrizzjoni, u
langas ma timporta, ghalkemm accettata mid-debitur,
interruzzjoni tal-preskrizzjoni tal-kreditu ghas-servigi
jew somministrazzjonijiet anterjuri. Ghaliex |-att ta’
persuna li taccetta mill-gdid il- prestazzjonijiet ma jistax
iwassal  ghall-ammissjoni  tad- debitu  dwar
prestazzjonijiet anterjuri, jew ghal rikonoxximent ta’
drittijiet dwar dawk il-prestazzjonijiet anterjuri, jew ghal
Xi rinunzja ghall-preskrizzjoni tad-dritt naxxenti minn
prestazzjonijiet anterjuri”.

“‘Hemm provi li juru li Salvatore Grima kellu l-intenzjoni li jiehu hsieb |-
atturi. Hekk per ezempju:

“Charles Scerri — “Nikkalkula illi Salvu kellu xi erbgha u sebghin sena.
Mhux zmien twil gabel il-mewt tieghu, forsi xi tmien xhur, niftakar lil Salvu
Jahidli: ‘irrid niehu hsieb dawk iz-zewg angli li ghandi’. Taz-zewg angli
dejjem nismaghha. Ma jidhirlix illi kien hemm nies ohra illi geghdin jaghtu
I-ghajnuna lil Salvu” (fol. 202).

“Charles Bugeja — “Salvu kien ighidli ‘Allahares m’humiex huma’. Qed
nirreferi hawn ghall-atturi. Kien isemmi illi li ghandu ghalihom kien” (fol.
204).

‘Michael Pace — “Hu kien ighidli ‘imnalla hemm [-atturi ghalija’. Sal-ahhar
zminijiet ta’ hajtu jien dan ir-ragel bqajt niltaqa’ mieghu. Kien isemmieli li
Tony u Rita ghamlu I-gid mieghu u li jekk jigi biex jaghmel testment irid
jiftakar fihom minhabba I-gid Ii ghamlulu” (fol. 206).

Vivian Mercieca — “Salvu kien ighid illi Allahares ma kinitx Rita ghalih.
Qalli ‘pero jien ghad inpattihulha™ (fol. 208).

“Mehud in konsiderazzjoni dawn il-provi, il-gorti tikkonkludi li Salvatore
Grima kien rikonoxxenti ghal dak li kienu jaghmlu mieghu I-atturi u ried li
Jpattilhom ghal generozita’ taghhom matul is-snin. ‘Il fatt li m’ghamilx
testment ma jeskludix tali ntenzjoni, meqjus ukoll li jidher i kien xettiku li
Jjaghmlu ghaliex kien jibza’ li jmut'. Minn dawn il-brani hu evidenti li
Salvatore Grima kien jaccetta li hu debitur tal-atturi. Sfortunatament miet
fdisgrazja u baga’ ma kkumpensax lill-atturi.

“q. Meritu.

1 Ara deposizzjoni ta’ Carmel u Doreen konjugi Vella fis-seduta tal-15 ta’ Gunju 2015.

“Mill-provi rrizulta li fuq firxa ta’ snin twal I-atturi kienu ghamlu hafna gid
ma’ Salvatore Grima. Jidher li maz-zmien kien sar giesu membru tal-
familja taghhom. Hekk per ezempju wara |li xtara |-appartament
fBugibba, matul ix-xhur tas-sajf kienu jmorru jghixu mieghu fl-
appartament.

“Hu fatt i mill-provi |-qorti fehemet li Salvatore Grima ma kienx bniedem
dipendenti. Fil-fatt hu kellu hanut tat-te’ gewwa Hal Qormi u kien ighix
wahdu. Baqa’ jmexxi n-negozju sal-ahhar. Min-naha |-ohra pero hu wkoll
evidenti li I-atturi kienu jaqduh f'dak li kien ikollu bzonn. Dejjem sab lill-
atturi lesti jghinuh. Jirrizulta kif per ezempju:

*ien johrog maghhom;

9-attrici kienet darbtejn kuljum tatih xjiekol. Ghalkemm [-attrici galet li
minhabba fih ma kinitx sabet impjieg, il-qorti m’hijiex konvinta minn tali
verzjoni. Kif irrizulta mill-provi Grima kien ragel f'sahhtu li kien jaf ifendi
ghal rasu. Mill-ghajnuna li kien jinghata I-qorti ma fhemitx li c-cirkostanzi
kienu tali li I-attrici kienet kostretta ma ssibx impjieg;

‘matul ix-xitwa kienet tmur tnaddaf |-appartament ta’ Bugibba darba fix-
xahar;

“l-attrici kienet tmur tigborlu I-medicina;

“l-attur kellu prokura minghand Salvatore Grima u kien imur jaqdih il-
bank;

“I-atturi taw lil Salvatore Grima ambjent ta’ familja, ambjent li ma kellux
peress li baga’ guvni u jidher li I-familjari tieghu kienu meijtin;

“ghenuh biex jarreda I-appartament ta’ Bugibba. Jidher li I-fond inxtara
ghaxar (10) snin gabel miet Salvatore Grima. Matul ix-xhur tas-sajf I-
atturi kienu jghixu fih flimkien ma’ Grima. Ghalkemm [-atturi qgalu i
ghamlu spejjez minn buthom biex arredawh, il-qorti ghandha d-dubju
meta tqies li Doris McKay, oht |-attrici, xehedet li: “Biex xtraw [-affarijiet
tal-post, Salvu kien jatihom il-flus” (fol. 194). Dan flimkien mal-fatt li ma
gewx prezentati ricevuti tal-ispejjez li l-atturi galu li ghamlu, inissel id-
dubju. Wiehed ma jridx jinsa li ghal dawk is-snin kollha I-atturi gawdew
il-proprjeta minghajr ebda hlas, in kwantu bis-sahha ta’ Salvatore Grima
kellhom villeggatura ghax-xhur tas-sajf.

“5. Likwidazzjoni tal-hlas dovut lill-atturi bhala serviqi.

“Wara Ii I-qorti gieset it-tip ta’ servigi li l-atturi pprestaw lil Salvatore
Grima, il-perjodu li damu jaghtu s-servigi, il-konsistenza tal-patrimonju
tieghu, ‘il fatt Ii ma kienux parentela ta’ Grima u spejjez li setghu ghamlu,
ser tillikwida s-servigi fis-somma ta’ hamsin elf ewro (€50,000).
Ghalkemm iben I-atturi ikkalkola I-hlas li jippretendu I-genituri tieghu?, il-
gorti hi tal-fehma li I-pretensjoni hi ezagerata u barra minn postha u ntiza
biss biex dak li l-atturi ma rnexxielhomx jiehdu minhabba li Salvatore
Grima m’ghamilx testment, jipprovaw jiehduh b’din is-sentenza. II-
likwidazzjoni ta’ servigi ma ssirx b’dak il-mod. F’dan ir-rigward issir

2 Fol. 151-158.

riferenza ghal sentenza tal-Qorti tal-Appell tad-29 ta’ Novembru 2013 fil-
kawza Maria Lourdes Brincat vs Giuseppe Brincat et:

“kif qalet tajjeb is-sentenza Catania v. Agius (supra) wiehed
ma jistax jillikwida |-kumpens a bazi ta’ salarji prevalenti fiz-
zmien in kwistjoni ghaliex ir-relazzjoni guridika bejn il-partijiet

m’hijiex wahda kuntrattwali izda kwazi kuntrattwali....”,

3. L-atturi hassewhom aggravati bl-imsemmija sentenza u b’Rikors
tal-Appell imressaq minnhom fil-21 ta’ Dicembru, 2015, u ghar-ragunijiet
hemm imfissra, talbu li din il-Qorti joghgobha tilga’ I-appell taghhom billi
(i) tvarjaha safejn illikwidat il-valur tas-servigi moghtija u tillikwida somma
oghla bhala kumpens lilhom xieraq li jiehu gies taz-zmien twil li matulu
nghataw l|-imsemmija servidi, |-gharfien li nghata ta’ tali servigi mill-
persuna meghjuna u t-telf li garrbu fi spejjez biex taw I-istess servigi; u billi
(i) tikkonfermaha ghall-bgija safejn ¢ahdet I-e¢cezzjonijiet kollha mressqa
mill-intimati Kuraturi Deputati u safejn laqghet it-talbiet attrici, u dan bl-

ispejjez ta’ din I-istanza wkoll ikunu ghall-wirt tal-mejjet Salvatore Grima;

4. ll-Kuraturi Deputati laqgghu ghall-imsemmi appell bi Twegiba
mressda fil-11 ta’ Frar, 2016, u li biha huma qgalu li ma jagblux li I-kumpens
moghti mill-ewwel Qorti jmissu jizdied. Ghall-kuntrarju, jishqu li ghal bi¢c¢a
sewwa miz-zmien li I-ewwel Qorti gieset biex illikwidat I-imsemmi ammont,
kienet laqgtet il-preskrizzjoni u ghalhekk I-ammont xieraq likwidat kellu jkun

angas, u mhux aktar;

5. lI-Kuraturi Deputati ngdew mill-istess Twegiba biex ressqu Appell
In¢identali li bih, u ghar-ragunijiet hemm imfissra, talbu li din il-Qorti tichad
[-appell tal-atturi u tilga’ I-appell in¢identali taghhom billi tilga’ I-e¢¢ezzjoni
tal-preskrizzjoni u tbaxxi I-ammont ta’ kumpens likwidat ghas-servigi

pretizi mill-atturi;

6. L-atturi ma ressqux Twediba ghall-Appell In¢identali tal-Kuraturi
Deputati;
7. Semghet it-trattazzjoni tal-avukati tal-partijiet waqt is-smigh tas-16

ta’ Frar, 2021;

8. Rat I-atti kollha tal-kawza;

9. Rat li I-appelli thallew ghal-lum ghas-sentenza;

Ikkunsidrat:

10. llli din hija azzjoni ghal-likwidazzjoni u I-hlas tas-servidi. L-atturi

appellanti talbu li I-Qorti taghraf li huma taw ghajnuna lil wiehed Salvatore
Grima ghal ghadd ta’ snin sa ma miet fincident tat-trig, u kif ukoll li dahlu
fnefqgiet biex tejbu post tieghu f'San Pawl il-Bahar fl-ahhar ghaxar snin ta’

hajtu. Billi kien ilu jwieghed li jikkumpensahom u, jghidu, kien sahansitra

weghedhom li jhallilhom gidu ftestment, kellhom jaghmlu din il-kawza
wara mewtu ghaliex irrizulta li hu ma kienx lahag ghamel testment i
jhallihom werrieta tieghu, ghalkemm miet testat® u fih halla b'werrieta
universali tieghu lil ohtu xebba li, madankollu, mietet snin qablu*. L-ewwel
Qorti laqghet it-talbiet marbuta mal-likwidazzjoni tas-servigi, imma ma
lagghetx dawk marbuta mar-rifuzjoni tan-nefqiet li saru fil-post. Min-naha
taghhom, il-Kuraturi Deputati mahtura biex jidhru ghall-wirt battal ta’
Grima laqghu ghall-azzjoni billi galu li jidher li I-atturi nagsu li jaghmlu talba
espressa ghal dikjarazzjoni li jisthoqqilhom jinghataw kumpens ghas-
servig@i u, aktar ’il quddiem, billi gqalu li I-pretensjonijiet tal-appellanti kienu
milguta bil-preskrizzjoni tal-hames snin skont |-Artikolu 2156(f) tal-Kodici
Civili. L-ewwel Qorti ma laqghet I-ebda wahda minn dawn iz-zewg

eccezzjonijiet;

11. i fl-appell taghhom l-atturi jressqu sostanzjalment zewg
aggravji ghalkemm jinsguhom flimkien. Fl-ewwel lok, jilmintaw
essenzjalment mis-somma likwidata mill-ewwel Qorti bhala hlas dovut
lilhom u jghidu li dik iI-Qorti ma tatx kaz bizzejjed tat-tul ta’ Zmien li huma
kienu damu jghinu u jzommu kumpanija lil Grima u tal-ghamla ta’ servigi
li tawh tul dak iz-zmien. Huma jishqu li Grima kien jaghraf fid-dieher dak
li kienu jaghmlu mieghu u jistqgarr ma’ kulhadd li kien lest li jhallas sal-

oghla ammont u jikkumpensahom b’kulma kellu, “addirittura permezz ta’

8 Dok fpagg. 27 — 9 tal-process
4 Dok fpag. 32 tal-process



App. Civ. 529/12/1

laxxitu shih ta’ gidu” lilhom. Jghidu li, ghall-medda ta’ Zzmien li damu jduru
bi Grima, I-ewwel Qorti giet li ikkumpensathom biss bir-rata ta’ elfejn ewro
(€ 2,000) fis-sena ghal dak li ghamlu. Aggravju iehor taghhom hu li |-
ewwel Qorti ma qisitx li kien hemm nefqiet li hargu minn buthom biex
ramaw u ghammru l-appartament li Grima kellu fSan Pawl il-Bahar u n-
nefgiet li saru fl-okkazjoni tal-funerali tieghu li huma jghidu li thallsu minn

bwiethom;

12. llli I-Kuraturi Deputati lagghu ghal dawk |-aggravji billi galu li, kieku
kien ghall-atturi, I-ewwel Qorti tathom dagslikieku kienu thallew werrieta
ta’ Grima u I-pretensjonijiet taghhom kienu lil hinn minn kull talba dicenti
fkaz ta’ ghoti ta’ servigi. Minbarra dan, dik is-somma likwidata kienet
wahda aktar minn xierqa, jekk kemm-il darba wiehed iqis li tirreferi ghal
zmien li kien milqut bil-preskrizzjoni. Dwar it-talba ghall-kumpens tan-
nefgiet maghmula, qalu li I-ewwel Qorti ghamlet sew li ma laqghethiex billi
[-appellanti ressqu xhieda ma tagbilx dwar dan u, fug kollox, nagsu li

jippruvaw l-infieq allegatament maghmul b’ricevuti u provi ohrajn tajba;

13. llli1-Qorti tqis li I-appell tal-atturi jissejjes kollu kemm hu fuq I-aspett
tal-apprezzament tal-provi li wettget I-ewwel Qorti fis-sentenza appellata.
Din il-Qorti ma thossx il-htiega li togghod ittenni fit-tul x'inhuma ¢-
cirkostanzi stabbiliti biex qorti tat-tieni istanza tgharbel u tistharreg |-

apprezzament tal-provi li gorti tal-ewwel istanza tkun ghamlet dwar I-atti

u l-provi li jkunu tressqu quddiemha. L-appellanti ma ressqu Il-ebda
argument gdid biex juri li -ewwel Qorti wettget ezercizzju hazin tal-ligi i
tghodd ghall-kaz jew haddmet il-fehma taghha biex tizen il-provi li I-
partijiet (I-aktar, I-istess atturi appellanti) kienu ressqu quddiemha b’mod
mhux ragonevoli. Jinghad ukoll li I-atturi ma kinux formalment ressqu
sottomissjonijiet biex jargumentaw il-kaz taghhom qabel inghatat is-
sentenza appellata, minkejja li nghataw |-opportunita li jaghmlu dan u
kienu biss il-Kuraturi Deputati li ressqu sottomissjonijiet bil-miktub ghall-
kunsiderazzjoni tal-ewwel Qorti. Din il-Qorti ma jidhrilhiex li ghandha thalli
lill-appellanti li jinqdew b’aggravju kontra s-sentenza appellata fdin |-
istanza biex jergghu jifthu mill-gdid il-process tal-evalwazzjoni tal-provi u

ta’ kostatazzjonijiet fattwali li ma ntweriex li sar hazin;

14. i I-Qorti langas ma tagbel mal-atturi appellanti li I-likwidazzjoni
kellha tkun bhallikieku Grima kien hallihom b’werrieta universali ta’ gidu.
Dak li seta’ gal matul hajtu dwar il-hsieb tieghu li jiftakar fihom wara
mewtu, flimkien mal-fatt li hu ma kellu 'l hadd bhala qarib lil min ihalli
b’'werriet, ma jissarrafx fjedd li |-likwidazzjoni tkun estiza ghall-valur tal-
wirt kollu. Minn kliem I-appellanti, huma jippretendu xejn angas minn dan.
Dawk il-weghdiet, jekk ippruvati, jservu biex tohrog ir-rieda tal-meghjun
biex jikkumpensa lil min kien ged jghinu u jdur bih, imma zgur mhux li
tikkostitwixxi xi jedd kwezit ghall-kisba tal-gid tieghu. L-azzjoni attrici hija

wahda msejsa fuq parametri precizi u distinti minn dik fejn persuna titlob

it-thollija lilha tal-gid ta’ wirt: f'din l-azzjoni, u sewwasew minhabba n-
natura taghha, l-atturi appellanti mexxew bhala kredituri tal-wirt u mhux

bhala titolari tieghu, fliema kaz it-talbiet taghhom riedu jsiru mod iehor;

15. llli ghalhekk, I-aggravji tal-atturi appellanti ma humiex misthoqqa u

m’humiex se jintlaqghu;

16. llli I-Qorti se tqis issa I-appell in¢identali tal-Kuraturi Deputati. Fl-
imsemmi appell taghhom huma jgajmu zewg aggravji distinti. L-ewwel
wiehed hu li I-ewwel Qorti warrbet ghal kollox I-e¢¢ezzjoni ulterjuri tal-
preskrizzjoni tal-pretensjonijiet attri¢i; it-tieni wiehed hu li dik il-Qorti
nagset li tapprezza n-natura essenzjali tal-kwazi-kuntratt bhala s-sies tal-

azzjoni attrici;

17. i fl-ewwel aggravju taghhom il-Kuraturi appellanti jilmintaw mill-
fatt li, biex ¢ahdet I-e¢¢ezzjoni taghhom tal-preskrizzjoni tal-hames snin,
l-ewwel Qorti ¢éitat minn sentenza ta’ din il-Qorti® (li, min-naha taghha,
icéitat minn sentenza ohra moghtija mill-Prim’Awla tal-Qorti Civili xi Zzmien
gabel®), imma ma komplietx ticéita minnha ghal kollox u li I-bi¢¢éa li ma
semmietx kienet titfa’ dawl xieraq fuq is-siwi tal-e¢cezzjoni mressga

minnhom. Huma jishqu li I-paragrafu magbuz (li huma ji¢citaw fir-Rikors

5 App. Civ. 1.4.2005 fil-kawza fl-ismijiet George Sciberras et noe v. Josephine mart Leonard
Spiteri et
6 P.A. 17.1.1955 fil-kawza fl-ismijiet Pace et v. Agius noe (Kollez. Vol: XXXIX.ii.515)

10

tal-Appell In¢identali taghhom) kien jittalja preciz mas-sitwazzjoni f'din il-

kawza u fejn I-e¢¢ezzjoni tal-preskrizzjoni kienet intlaqghet;

18. |l l-atturi ma ressqux Twegiba ghall-Appell Inc¢identali tal-Kuraturi,

minkejja li lagghu n-notifika tieghu fil-25 ta’ Frar, 2016;

19. i I-Kuraturi appellanti sejsu l|-e¢¢ezzjoni tal-preskrizzjoni tal-
azzjoni attri¢i fuq is-sahha tal-Artikolu 2156(f) tal-Kodic¢i Civili. Dan huwa
[-artikolu tal-ligi li sa minn hafna zmien ilu I-Qrati taghna sabu i jistabilixxi

z-Zmien preskrittiv ghal talbiet dwar hlas ta’ servigi mwettqa®;

20. llli fmaterja ta’ talbiet ghal kumpens ta’ ghoti ta’ servigi r-regola hi
li z-zmien preskrittiv huwa ta’ hames snin®. Dan jghodd ukoll minkejja li
s-servigi jkunu baqghu jinghataw tul medda ta’ zmien'®. lzda dik il-
preskrizzjoni tinkiser b’kull mod maghruf mil-ligi bhala raguni li twaqgqgaf iz-
zmien tal-preskrizzjoni (kemm jekk b’att gudizzjarju u kif ukoll bl-gharfien
tal-obbligazzjoni min-naha tal-persuna meghjuna'!). Madankollu, wiehed
irid jiddistingwi bejn I-gharfien bhala stqarrija espressa tal-obbligazzjoni,

mill-fatt tal-a¢cettazzjoni tas-servizz moghtija lill-persuna li tkun;

7 Riferta fpag. 242 tergo tal-process

8 App. Civ. 23.1.1959 fil-kawza fl-ismijiet Portelli v. Galea (Kollez. Vol: XLILi.66); App. Civ.
8.1.1960 fil-kawza fl-ismijiet Fenech et v. Bezzina (Kollez. Vol: XLIV.i.1) u P.A. JSP 21.2.1994
fil-kawza fl-ismijiet M. Theresa Cordina et v. Salvatore Abdilla (mhix pubblikata) fost hafha
ohrajn

° App. Civ. 4.6.1948 fil-kawza fl-ismijiet Caruana v Scicluna et (Kollez. Vol: XXXIII.i.285)

10 Art. 2151(1) tal-Kap 16

11 Ara, per ezempju, P.A. 22.5.1946 fil-kawza fl-ismijiet Xuereb v. Sacco et noe (Kollez. Vol:
XXXI1.ii.342)

21. llli hawnhekk jidhol il-qofol tal-aggravju tal-Kuraturi appellanti mis-
sentenza appellata safejn ¢anditilhom I-imsemmija e¢¢ezzjoni ulterjuri tal-
preskrizzjoni mgajma minnhom. Dan jinghad ghaliex, jekk min irCieva s-
servizzi kien gharaf dan il-fatt fxi att pubbliku, ma jistax igangal il-
preskrizzjoni tal-pretensjoni ghall-hlas maghmula minn min ikun ta s-
servizzi. Sakemm dak l-att ma jithassarx b’iehor, iz-zmien tal-
preskrizzjoni jkun wieqaf. B’'mod partikolari, jekk f'testment jithalla legat
ta’ hlas lil xinadd ghal servizzi moghtija lit-testatur, dak il-legat ghandu s-
sahha ta’ dikjarazzjoni affermattiva ta’ stqarrija ta’ kumpens'2. |zda fejn
[-gharfien ma jkunx sar b’att pubbliku, il-kwestjoni tiehu xejra ohra. L-
gharfien mhux bilfors isehh b’kitba f'dan is-sens, izda jista’ jsir bil-fomm?*3,
ghalkemm il-prova ta’ dan trid tkun aktar gawwija u ¢ara minn semplici

riferenza ghal xi diskors generiku jew impli¢itu®4;

22.  lllimadankollu fdan ir-rigward il-fatt wahdu li I-persuna debitrici tal-
obbligazzjoni tkun baqghet tacc¢etta I-qadi li jkun sar maghha mhux dejjem
jissarraf fl-gharfien tal-obbligazzjoni taghha lejn min ikun gieghed jagdiha.
Kemm hu hekk gamet matul is-snin il-kwestjoni jekk kemme-il darba dik I-

accettazzjoni twaqqax il-preskrizzjoni dwar servigi li jkunu nghataw fi

12 p.A. DS 2.10.2002 fil-kawza fl-ismijiet Catherine Coleiro v. Francesca Saveria Balzan et
(mhix pubblikata)

13 App. Civ. 16.9.1994 fil-kawza fl-ismijiet Vella et v. Borg noe et (Kollez. Vol: LXXVIILii.260),
P.A. 6.10.1997 fil-kawza fl-ismijiet Formosa et v. Gauci et (Kollez. Vol: LXXXL.iii.217) fost
bosta ohrajn

14 Ara P.A. LFS 17.3.2010 fil-kawza fl-ismijiet Maria Lourdes Brincat v. Giuseppe Brincat et
(mhix appellata)

12

zmien ta’ gabel®®. Jidher li x-xejra preponderanti tad-decizjonijiet f'dan ir-
rigward hi fis-sens li dik I-aéc¢ettazzjoni ma zzommx hajja I-pretensjonijiet
ta’ kumpens dwar servidi li jkunu saru fi zmien aktar gabel minn hames
snin. Ghalhekk, f'dak il-kaz, iz-zmien li jrid jitgies ghall-hlas tal-kumpens
irid ikun l-ahhar hames snin gabel ma dak il-gadi jkun intemm?®. Meta I-
persuna li maghha saru s-servigi tkun hekk baqghet tinghata s-servigi sa

ma mietet, dak iz-zmien jitkejjel minn hames snin gabel il-mewt taghha'’;

23. llli I-ewwel Qorti sabet li Salvatore Grima kien gharaf I-impenn tal-
atturi appellanti fdak li kienu jaghmlu mieghu u qieset li dan I-gharfien
kien bizzejjed biex jikser iz-zmien preskrittiv u li b’hekk “kien ac¢¢etta li hu
debitur tal-atturi”. Hawnhekk ukoll, dik il-fehma tirrapprezenta I-
apprezzament tal-fatti maghmul mill-ewwel Qorti u dak li nghad aktar
gabel dwar I-aggravji tal-atturi appellanti, jghodd bl-istess gawwa hawn
ukoll. Imma b’dagshekk ma ffissirx li I-ec¢ezzjoni tal-preskrizzjoni sfat bla
siwi. Jekk kien hemm tabilhaqq gharfien min-naha ta’ Grima, dan kien
jikser il-preskrizzjoni, u mhux jimpediha u wisq angas jissospendiha.
Imma kull ksur tal-preskrizzjoni ma jzommx milli I-preskrizzjoni tista’ tibda

miexja mill-gdid*;

15 P A, 17.1.1955 fil-kawza fl-ismijiet Pace et v. Agius noe (Kollez. Vol: XXXIX.ii.515)

16 Mag (Gh) AE 26.9.2007 fil-kawza fl-ismijiet Giovanna Hili v. Emanuel Cardona et (mhix
appellata)

17 App. Civ. 1.4.2005 fil-kawza fl-ismijiet George Sciberras et v. Josephine mart Leonard
Spiteri et

18 Art. 2136(2) tal-Kap 16

13

24. llli, ghalhekk ukoll, bit-thaddim tar-regoli tal-ligi, dan ifisser li mqar
jekk Grima ghamel dikjarazzjoni f'dan is-sens dakinhar li tilef hajtu
b’daqgga ta’ karozza, iz-zmien tal-preskrizzjoni rega’ beda miexi minn
dakinhar, ukoll jekk tali dikjarazzjoni kienet tikkostitwixxi rinunzja tal-
preskrizzjoni li kienet lahget ghalget zmien gabel*®. Din il-Qorti ghalhekk
issib li I-Kuraturi appellanti jghidu sewwa meta jishqu li |-pretensjonijiet
attri¢i ma jistghux imorru lura ghal aktar minn hames snin minn dakinhar
li Grima miet. Grima miet fis-27 ta’ Novembru tal-2009. L-atturi fethu I-
kawza fit-28 ta’ Mejju, 2012, jigifieri sentejn u nofs wara I-mewt ta’ Grima.
Ma ssemma bl-ebda mod u langas tressqget prova li, wara I-mewt ta’
Grima, l-atturi ghamlu xi talba gudizzjarja ghal-likwidazzjoni u |-hlas tas-
servigi pretiza minnhom sa dakinhar li fethu I-kawza. llI-kawza hija talba
Judizzjarja li tikser iz-zmien preskrittiv?°, imma ma tergax taghti hajja ghal

dak li jkun diga" preskritt;

25. llli minhabba dawn il-kunsiderazzjonijiet u |-prin¢ipji legali li johorgu
minnhom, il-Qorti ssib li I-aggravju tal-Kuraturi appellanti huwa misthoqq
u li t-talba attrici ghall-hlas ta’ servigi tista’ tghodd biss dwar iz-zmien ta’

sentejn u nofs gabel il-mewt ta’ Salvatore Grima,;

26. i t-tieni aggravju tal-Kuraturi appellanti jirrigwarda n-natura tal-

azzjoni miftunha mill-atturi appellanti. Huma jghidu li azzjoni bhal dik

19 Kumm. 27.6.1964 fil-kawza fl-ismijiet Buttigieg v. Mangion (Kollez. Vol: XLVIIL.iii.1428)
20 Art. 2132(1) tal-Kap 16

imressga mill-atturi appellanti hija msejsa fuq il-kwazi-kuntratt u ghalhekk
fil-kejl li jittiehed biex issir il-likwidazzjoni xierga tas-servigi moghtija, iridu
jitgiesu bosta fatturi li jirrigwardaw il-kaz partikolari li jkun. Huma jghidu
li, megjusa |-kundizzjonijiet ta’ Salvatore Grima, il-kumpens stabbilit mill-

ewwel Qorti ma jistax jissejjah moderat, imma ghal kollox ezorbitanti;

27. i I-Qorti tirrileva li azzjoni bhal dik imressga mill-atturi appellanti
ma tinbeniex biss fuq il-kwazi-kuntratt. Azzjoni bhal dik tregi fuq zewg
sisien: jigifieri, fuq il-kwazi-kuntratt u fuq il-prezunzjoni li min jaghti
servizz lil haddiehor jaghmel hekk bil-fehma li jithallas ta’ dak li jaghmel?*.
Minbarra dan, ilu zmien twil a¢cettat li I-hlas ta’ servigi jista’ jkun dovut
mhux biss jure actionis, jigifieri meta huwa miftiehem, imma wkoll officio
judicis, jigifieri meta mic-cirkostanzi jkun jidher sewwa li min ta dak is-
servizz ried li jithallas tieghu?? jew kien imwieghed hlas ghalih. Biex
wiehed jasal biex jara jekk persuna kellhiex il-fehma jew I-istennija li
tithallas, ghandu jitqies il-waqt meta nghataw tali servizzi, ghaliex ic¢-
c¢irkostanzi li jsehhu wara ma jservux biex joholqu b’lura dritt ta’ fehma i

ma kinitx I-intenzjoni tal-partijiet li joholqu?3;

21 Ara, per ezempju, P.A. CS 11.7.1984 fil-kawza fl-ismijiet Anthony Cassar v. Lawrence
Seychell (mhix pubblikata)

22 p.A. 3.10.1935 fil-kawza fl-ismijiet Mifsud v. Briffa noe (Kollez. Vol: XXIX.ii.664) u P.A.DS
13.2.2001 fil-kawza fl-ismijiet George Sciberras et v. Josephine Spiteri et

23 P.A. 6.10.1954 fil-kawza fl-ismijiet Deidun v. Poggi et (Kollez. Vol: XXXVII1.ii.568) u App
Civ. 22.5.1989 fil-kawza fl-ismijiet Carmel Delicata et v. Anthony Saliba pro et noe (mhix
pubblikata)

28. |l lI-allegazzjoni li ma kienx hemm ftehim m’hijiex ta’ xkiel ghal
sejbien ta’ responsabbilta’ ghall-hlas ta’ servigi. Ghalhekk, wiehed irid
igis i¢-cirkostanzi kollha li fihom ikunu nghataw is-servizzi biex minnhom
wiehed jipprova jsib x’kienet tassew il-fehma kemm ta’ min ta s-servizz u,

wisq aktar, ta’ min lilu jkunu nghataw?#;

29. I, fuq kollox, il-fatt li jista’ jkun hemm rabta ta’ qrubija bejn min
jaghti u min jirCievi s-servizzi, jista’ u generalment ifisser li tali servizzi
saru bit-tama tal-hlas jew kumpens xieraq. F’dan ir-rigward illum il-
gurnata huwa stabilit li kull servigi, wkoll moghtijin lill-qraba ta’ dak li jkun,
jitgiesu li jkunu nghataw bit-tama ta’ kumpens jew hlas sakemm ma
jintweriex bla ebda dubju li dak il-qadi nghata bla hsieb ta’ kumpens jew

hlas?®:

30. Il I-fatt li min ta s-servizzi kellu fi hsiebu xi ghamla ta’ gharfien iehor
minbarra hlas dirett (bhal, per ezempju, it-tama li jithalla bhala werriet jew
legatarju jew benefic¢jarju b’xi titolu li jkun mill-wirt tal-persuna mghejjuna)
huwa element indikattiv tal-fehma tan-non-gratuwita’ tas-servizz moghti,
ukoll jekk dik it-tama jew weghda li tkun saritlu tisfuma fix-xejn ghal raguni
li I-persuna li serviet ma jkollhiex kontroll fugha?®. Din il-kunsiderazzjoni

jidher li tghodd hafna ghall-fattispeci tal-kaz li I-Qorti ghandha quddiemha;

24 P.A. PS 28.5.2003 fil-kawza fl-ismijiet Anthony Schembri et v. Aldo Busuttil

25 Ara, per ezempju, P.A. RCP 25.4. 2002 fil-kawza fl-ismijiet Caruana v. Mallia (Kollez. Vol:
LXXXVLiii.174) u TM 11.12.2003 fil-kawza fl-ismijiet Anthony Catania pro et noe v. Maria
Agius

26 P_A. PS 28.3.2003 fil-kawza fl-ismijiet Francis Borg v. Carmen Gaffiero et

31. |lli I-Qorti taghraf ukoll li I-kejl imhaddem mill-grati biex jaslu ghal-
likwidazzjoni tal-kumpens ghall-ghoti ta’ servigi jaf jinbidel minn zmien
ghal zmien u minn kaz ghal kaz. Madankollu, tajjeb li jinghad li fost il-
kriterji maghrufa?’ li xieraq jitgiesu meta wiehed jigi biex ikejjel il-kumpens
dovut, wiehed isib (i) il-frekwenza u x-xorta tas-servigi moghtija, (ii) il-
mezzi tal-persuna meghjuna, (iii) il-grad ta’ qrubija bejn min jaqdi u I-
persuna mghejjuna, (iv) il-kedda u t-tbatija involuti biex jinghataw is-
servigi li dwarhom jintalab kumpens, (v) il-grad ta’ hila jew
specjalizzazzjoni mehtiega biex jinghataw tali servidi, (vi) jekk xi qadi
jidholx ghalih kulhadd jew jekk igibx stmerrija fmin jintalab jaghmiu
minhabba li jkun “di bassa lega”, (vii) jekk mal-ghoti tas-servigi I-persuna
tkunx ukoll dahlet fi spejjez jew infieq minn butha, u (viii) jekk il-persuna
moqdija tkunx fi stat ta’ sahha mwiegher jew ta’ dghjufija li jkollha bzonn

min idur biha fkulma tehtieg;

32. llliminn qari tas-sentenza appellata johrog li -ewwel Qorti semmiet
x’kienu ¢-Cirkostanzi li gieset biex waslet ghal-likwidazzjoni ahharija tal-
pretensjoni attri¢i. Kollha kemm huma jaqghu fost il-kriterji li ssemmew
gabel. Dik is-sentenza gharfet ukoll li I-kejl tal-kumpens johrog mill-indoli

ta’ kwazi-kuntratt li jriegi r-relazzjoni guridika ta’ bejn il-partijiet?®. F’dan

21 P.A. GV 31.5.2002 fil-kawza fl-ismijiet Annunziata Brincat v. Joseph Aquilina noe fost
bosta ohrajn
28 App. Civ. 29.11.2013 fil-kawza fl-ismijiet Maria Lourdes Brincat v. Giuseppe Brincat et

il-kaz ukoll, hafna minn dak |-ezercizzju jiddependi mid-diskrezzjoni tal-
gudikant fl-evalwazzjoni tal-provi li, kif inghad, din il-Qorti tat-tieni istanza
ma tagbadx u twaqqa’ kif gieb u lahaq. Ma hemmx dubju li ntwera li I-gid
ta’ Grima kien x’aktarx konsistenti, ukoll jekk sa xi xhur wara mewtu
ngibdu somom mhux zghar mill-kontijiet bankarji tieghu b’mod illegali.
Imma I-ewwel Qorti kienet marbuta tqis il-konsistenza ta’ wirtu kif kien
dakinhar li miet. Jidher ukoll li s-somma likwidata mill-ewwel Qorti kienet
tahseb ghal kumpens fuq firxa ta’ ghexur ta’ snin. Kemm hu hekk, dan
wassal ghall-ewwel aggravju tal-atturi appellanti li Imentaw li €50,000
fkumpens ghal dak iz-zmien kollu li damu jduru bi Grima ma kienx

kumpens bizzejjed;

33. llil-Qorti tgis li, safejn jirrigwarda dan it-tieni aggravju, ma jirrizultax
li I-ewwel Qorti mxiet b’mod mhux korrett fit-tfassil tal-kumpens jew li
warrbet minn quddiemha n-natura tal-azzjoni mressga mill-atturi
appellanti. Ghalhekk, dan l-aggravju ma jidhirx misthoqq. Madankollu,
ladarba sejra tilqga’ l-aggravju tal-preskrizzjoni, se jkollha tnaqqas I-
ammont likwidat mill-ewwel Qorti biex tillimitah ghaz-zmien li ma kienx

waqa’ bil-preskrizzjoni;

34. |l fuq dak il-kejl imhaddem mill-ewwel Qorti, ghaz-zmien li I-atturi

appellanti kienu ghadhom fiz-zmien li jippretendu hlas, din il-Qorti jidhrilha

li I-kumpens xieraq dovut lill-atturi appellanti ghas-servigi li taw il

Salvatore Grima ghandu jkun ta’ ghaxart elef u mitejn u hamsin ewro
(€10,250) bl-imghax fuq tali somma jibda miexi minn dakinhar li nghatat
is-sentenza appellata sal-jum tal-hlas effettiv. Din is-somma tiehu b’gies
li, s-servigi nghataw miz-zewq atturi. Tqis ukoll il-fatt li, ghalkemm Grima
jidher li kien baga’ awtonomu sal-ahhar u li I-mewt tieghu ma kinitx frott
xi mard jew kundizzjoni ta’ dghjufija progressiva, seta’ kien sar aktar
dipendenti ghall-htigijiet tieghu fuq l-atturi appellanti. Tqis ukoll il-fatt li -
atturi appellanti ma kinux graba tieghu. U, fuq kollox, taghmel taghha I-
kriterji li ngdiet bihom I-ewwel Qorti biex waslet ghal-likwidazzjoni i kien

dehrilha xierga;

Decide:

35. Ghal dawn ir-ragunijiet, il-Qorti gieghda taqta’ u tiddeciedi billi:

Tichad l-appell principali tal-atturi mis-sentenza moghtija mill-

Prim’Awla tal-Qorti Civili fit-2 ta’ Diéembru, 2015, fil-kawza fl-ismijiet

premessi, bhala mhux misthoqq fil-fatt u fid-dritt;

Tilga’ fparti l-appell in¢identali tal-Kuraturi Deputati mahtura biex

jidhru ghall-wirt battal ta’ Salvatore Grima fl-imsemmija kawza safejn

jirrigwarda l-ewwel aggravju taghhom, imma ti¢had l-istess appell

safejn jirrigwarda t-tieni aggravju; u

Ghalhekk tirriforma s-sentenza appellata billi thassar u tirrevoka I-
imsemmija sentenza safejn ¢ahdet |-ec¢ezzjoni ulterjuri tal-preskrizzjoni
tal-hames snin imgajma mill-Kuraturi Deputati, u, minflok, tilga’ I-
imsemmija eécezzjoni ulterjuri u tilga’ it-talbiet attri¢i billi tillikwida I-
kumpens rivedut li I-atturi appellanti jisthoqqilhom jithallsu fis-somma ta’
ghaxart elef, mitejn u hamsin ewro (€10,250), bl-imghax fuq I-imsemmija
somma b’sehh minn dakinhar li nghatat is-sentenza appellata sal-jum tal-

hlas effettiv; u

Tordna li l-ispejjez marbuta mal-appell ewlieni u mal-appell in¢identali
jithallsu kwantu ghal tliet kwarti (3/2) mill-atturi appellanti u kwart (*/4) mill-
wirt ta’ Salvatore Grima, filwaqt li I-ispejjez tal-ewwel istanza jibqghu kif

determinati fis-sentenza appellata.

Mark Chetcuti Joseph R. Micallef Tonio Mallia
Prim Imhallef Imhallef Imhallef

Deputat Registratur
ar

